
 

 

198 fundur stjórnar SSV 

Fundur haldinn í stjórn SSV, miðvikudaginn 26 ágúst kl.10.00 á skrifstofu SSV að 
Bjarnarbraut 8 í Borgarnesi. 

Mætt voru; Ragnar Sæmundsson, Hrafn Ágúst Björnsson, Guðrún Gísladóttir, Sigurður 
Guðmundsson, Haukur Þór Hauksson, Ingibjörg Þ. Steinudóttir, Fannar Þorfinnsson, 
Júníana Óttarsdóttir og Sigurbjörg Ottesen.  Björn Sumarliðason hafði ekki tök á að 
mæta á fundinn.  Auk þess sat fundinn Páll S. Brynjarsson framkvæmdastjóri SSV og 
ritaði fundargerð. 

Ragnar Sæmundsson, formaður SSV, setti fund kl.10.00 

 Dagskrá  

1.Fundargerð frá 197 fundi stjórnar SSV      

Formaður lagði fram fundargerð frá 197 fundi stjórnar SSV til staðfestingar.  Stjórn 
staðfesti fundargerðina 

2. Heilbrigðiseftirlit Vesturlands 

Á fundinn mætti Hrafnhildur Tryggvadóttir ráðgjafi og kynnti minnisblað um þau verkefni 
sem verða eftir hjá sveitarfélögunum við flutning á Heilbrigðiseftirliti Vesturlands til 
Umhverfis- og orkustofnunnar og til Stofnunar atvinnuveganna. Umræða varð um 
hvernig hentugast væri að sveitarfélögin sinni þessum verkefnum.  

Fram kom á fundinum að fyrirhugaður er fundur allra landshlutasamtaka sveitarfélaga 
mánudaginn 31.08 til að ræða stöðu sveitarfélaganna vegna flutnings heilbrigðiseftirlits 
til ríkisins. 

3. Haustþing SSV 

Lagt fram minnisblað um dagskrá og framkvæmd Haustþings SSV 2026 sem fer fram á 
Varmalandi 14 og 15 október 2026. 

Stjórn samþykkti framlagða dagskrá og samþykkti jafnframt að boðað verði til 
vinnufunda á Teams til að undirbúa ályktanir fyrir þingið.  

4. Starfsmannamál SSV 

Rætt um starfsmannamál SSV og fyrirhugaðar breytingar á stöðugildum og 
starfslýsingum. 

Stjórn samþykkti að í tillögu að fjárhagsáætlun SSV fyrir árið 2027 verði gert ráð fyrir 
hækkun á stöðugildum við ráðgjöf um 0,3.  

5. Skammtímavistun í Holti 



Á fundinn mætti Bára Daðadóttir farsældarfulltrúa SSV og kynnti vinnu við undirbúning 
að stofnun skammtímavistunar fyrir börn með fjölþættan vanda sem sveitarfélögin á 
Vesturlandi hyggjast koma á fót í Holti í Borgarbyggð.  Fram kom að framkvæmdastjórar 
sveitarfélaga á Vesturlandi ásamt forstöðumönnum félagsþjónustu hjá 
sveitarfélögunum muni funda þann 26.08 til að ræða frekar fyrirkomulag á rekstri 
skammtímavistunar. 

6. Húsnæðismál SSV 

 Á fundinn mætti Sigursteinn Sigurðsson fagstjóri hjá SSV og arkitekt og kynnti 
sviðsmyndir um breytingar á húsnæði SSV að Bjarnarbraut 8 í Borgarnesi.   

Stjórn SSV samþykkti að láta hanna tillögu að breytingum á húsnæðinu sem fela í sér 
gagngerar endurbætur. 

7. Menningarhús á landsbyggðinni 

Sigursteinn Sigurðsson fagstjóri hjá SSV og kynnti nýja skýrslu um menningarhús á 
landsbyggðinni sem unnin var í samstarfi allra landshlutasamtaka.   

Stjórn samþykkti að óska eftir fundi með Loga Má Einarssyni ráðherra menningar, 
nýsköpunar og háskóla um menningarhús á Vesturlandi.  Jafnframt var samþykkt að 
hefja undirbúning að stofnun vinnuhóps um áherslur Vesturlands varðandi 
menningarhús 

8. Gott að eldast 

Á fundinn mætti Líf Lárusdóttir verkefnisstjóri Gott að eldast á Vesturlandi og kynnti nýja 
stöðuskýrslu um verkefnið. Umræður urðu um stöðu öldrunarmála á Vesturlandi og 
næstu skref í verkefninu Gott að eldast.  

9. Skipan í úthlutunarnefnd og fagráð uppbyggingarsjóðs 

Framlögð tillaga að skipan fulltrúa í Úthlutunarnefnd Uppbyggingarsjóðs Vesturlands 
sem og fagráð atvinnu- og nýsköpunar og fagráð menningar. 

Stjórn samþykkti að skipa eftirtalda í úthlutunarnefnd; Magnús Smári Snorrason, Ella 
María Gunnarsdóttir, Bjarki Þór Grönfeldt,  Jóhanna María Sigmundsdóttir sem jafnframt 
er formaður fagráðs menningar og Elva Ösp Magnúsdóttir sem jafnframt er formaður 
fagráðs atvinnu- og nýsköpunar.  Auk þess voru eftirtaldir aðilar skipaðir í fagráð; Rúnar 
Freyr Ágústsson, Helgi Eyleifur Þorvaldsson, Signý Ormarsdóttir og fulltrúi frá Bandalagi 
íslenskra listamanna. 

10. Dagskrá stjórnar SSV starfsárið 2026-2027 

Lögð fram tillaga að tímasetningum stjórnarfunda og annarra viðburða á vegum SSV 
starfsárið 2026-2027. 

Stjórn samþykkti tillöguna. 

 



11. Viðhald vega á Vesturlandi 

Framkvæmdastjóri greindi frá því að hann hefði setið fund með fulltrúum 
Vegagerðarinnar ásamt bæjar- og sveitarstjórum á Vesturlandi um viðhald á þjóðvegi 54, 
Snæfellsnesvegi. Þar kom fram að mistök hefðu orðið við lagningu slitlagsins og að 
verktaki mun á allra næstum dögum leggja nýja klæðingu á veginn þar sem skemmdir 
urðu.  Rætt var um viðhald vega á Vesturlandi.  

Stjórn samþykkti að óska eftir fundi með Vegagerðinni þar sem farið yrði yfir fyrirhugað 
viðhald vega á Vesturlandi næstu þrjú árin.  

Fundi slitið kl.12.10.   

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 


		Hrafn Ágúst Björnsson
	2026-09-01T12:10:19+0300
	Reykjavík, Iceland

		Haukur Þór Hauksson

	Reykjavík, Iceland
	signature


		Sigurbjörg Ellen Ottesen

	Reykjavík, Iceland

	Reykjavík, Iceland
	signature


		Júníana Björg Óttarsdóttir

	Reykjavík, Iceland
	signature


		Ragnar Baldvin Sæmundsson

	Reykjavík, Iceland

